
2011 թվականի  N     -Ա
ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ

ԿՈՄԻՏԵԻ <<ՈՒՍՈՒՄՆԱԿԱՆ ԿԵՆՏՐՈՆ>> ՊՈԱԿ-ԻՆ ԱՌԱՆՑ ՄՐՑՈՒՅԹԻ ՎԱՐՁԱԿԱԼՈՒԹՅԱՆ ԻՐԱՎՈՒՆՔՈՎ  ՀՈՂԱՄԱՍ 
ՏՐԱՄԱԴՐԵԼՈՒ ՄԱՍԻՆ

Համաձայն Հայաստանի Հանրապետության հողային օրենսգրքի 76-րդ հոդվածի 5-րդ մասի, <<Բնության հատուկ պահպանվող տարածքների մասին>> Հայաստանի Հանրապետության օրենքի 26-րդ հոդվածի 1-ին մասի, Հայաստանի Հանրապետության կառավարության 2002 թվականի մայիսի  11-ի N 920-Ն որոշմամբ հաստատված N1 և  N2 հավելվածների, ինչպես նաև հաշվի առնելով ՀՀ կառավարությանն առընթեր պետական եկամուտների կոմիտեի առաջարկությունը` Հայաստանի Հանրապետության կառավարությունը որոշում է.

           1. Հայաստանի Հանրապետության Տավուշի մարզի Դիլիջան քաղաքային համայնքի վարչական սահմաններում գտնվող, պետական սեփականություն հանդիսացող, <<Դիլիջան>> ազգային պարկի ռեկրեացիոն գոտու (Դիլիջան տեղամասի 1 քառակուսու 1, 4, 5 և 7 անտառամասեր) տարածքում Հայաստանի Հանրապետության կառավարությանն առընթեր պետական եկամուտների կոմիտեի հարկային, մաքսային և քաղաքացիական ծառայողների ուսուցումը, վերապատրաստումն ու սեմինարների անցկացումը կազմակերպելու նպատակով Հայաստանի Հանրապետության կառավարությանն առընթեր պետական եկամուտների կոմիտեի <<Ուսումնական կենտրոն>> պետական ոչ առևտրային կազմակերպությանն առանց մրցույթի, 25 տարի ժամկետով, վարձակալության իրավունքով (առանց կառուցապատման) տրամադրել 22.535 հա հողամաս համաձայն հավելվածի` վարձավճարի չափը սահմանելով հողի հարկի տարեկան դրույքաչափով:  

2. Հայաստանի Հանրապետության բնապահպանության նախարարին՝ սույն որոշումն ուժի մեջ մտնելուց հետո մեկամսյա ժամկետում Հայաստանի  Հանրապետության կառավարությանն առընթեր պետական եկամուտների կոմիտեի նախագահի հետ համատեղ` սահմանված կարգով ապահովել Հայաստանի Հանրապետության կառավարությանն առընթեր պետական եկամուտների կոմիտեի <<Ուսումնական կենտրոն>> պետական ոչ առևտրային կազմակերպությանն և <<Դիլիջան>> ազգային պարկ>> պետական ոչ առևտրային կազմակերպության միջև համապատասխան փաստաթղթերի ձևակերպումը:

3. Ընդունել ի գիտություն, որ սույն որոշման առաջին կետում նշված հողամասի նկատմամբ իրավունքների պետական գրանցման հետ կապված ծախսերն իրականացվում են հողամասի վարձակալի միջոցների հաշվին:

 4. Սույն որոշման առաջին կետում նշված հողամասի վարձակալության իրավունքով տրամադրումն իրա​կանաց​նել <<Բնության հատուկ պահպանվող տարածքների մասին>> Հայաստանի Հանրապետության օրենքի 26-րդ հոդվածի 1-ին մասի և Հայաստանի Հանրապետության կառավարության 2002 թվականի մայիսի  11-ի N 920-Ն որոշման պահանջներին համապատասխան:

ՀՀ բնապահպանության նախարար
 Արամ Հարությունյան

ՀԻՄՆԱՎՈՐՈՒՄ

<<Հայաստանի Հանրապետության կառավարությանն առընթեր պետական եկամուտների կոմիտեին առանց մրցույթի վարձակալության իրավունքով հողամաս տրամադրելու մասին>> Հայաստանի Հանրապետության կառավարության 

որոշման նախագծի վերաբերյալ

1. Անհրաժեշտությունը 

Ներկայացված նախագիծը մշակվել է հիմք ընդունելով, Հայաստանի Հանրապետության հողային օրենսգրքի 76-րդ հոդվածի 5-րդ մասի, Հայաստանի Հանրապետության բնության հատուկ պահպանվող տարածքների մասին օրենքի 26-րդ հոդվածի 1-ին մասի, Հայաստանի Հանրապետության կառավարության 2002 թվականի մայիսի 11-ի N 920-Ն որոշմամբ հաստատված N1 և N2 հավելվածների պահանջներն ու Հայաստանի Հանրապետության կառավարությանն առընթեր պետական եկամուտների կոմիտեի առաջարկությունը /այսուհետ՝ Կոմիտե/:

2. Ընթացիկ իրավիճակը և խնդիրները

Կոմիտեն, սեփականության իրավունքով, Դիլիջան քաղաքում ունի <<Դիլիջանի ստեղծագործական տուն>> համալիրը, որը զբաղեցնում է 3,5 հա տարածք: Այդ տարածքում նախատեսվում է վերակառուցել առկա շինությունները, միջազգային ուսուցողական կենտրոնի ստեղծման համար՝ ոլորտի աշխատակիցների ուսուցման, վերապատրաստման և միջազգային սեմինարների կազմակերպման նպատակով: Սակայն առկա տարածքը բավարար չէ նման կենտրոնի գործունեության համար: Ուստի անհրաժեշտություն է առաջացել ընդլայնել ուսուցողական կենտրոնի տարածքը` օգտագործելով վերը նշված տարածքին հարակից  <<Դիլիջան>> ազգային պարկ>>-ի ռեկրեացիոն ռեսուրսները` 22.535 հա տարածքը:  
Այս նպատակների իրագործման համար Կոմիտեն միջնորդություն է ներկայացրել վարձակալական հիմունքներով <<Դիլիջան>> ազգային պարկ>>-ի ռեկրեացիոն գոտու  22.535 հա հողամասը 25 տարի ժամկետով, առանց կառուցապատման իրավունքի  իրեն տրամադրելու վերաբերյալ:
Ուսուցողական կենտրոնի առկայությունը հնարավորություն կտա երիտասարդ մասնագետների մասնագիտական հմտությունների բարձրացման համար, պարբերաբար կազմակերպել ուսուցողական և վերապատրաստման դասընթացներ, միջազգային հանդիպումներ` այն համատեղելով հանգստի հետ: 

3. Տվյալ բնագավառում իրականացվող քաղաքականությունը

Հայաստանի Հանրապետության կառավարությանն առընթեր պետական եկամուտների կոմիտեի <<Ուսումնական կենտրոն>> պետական ոչ առևտրային կազմակերպությանը` Հայաստանի Հանրապետության Տավուշի մարզի Դիլիջան քաղաքային համայնքի պետական սեփականություն հանդիսացող <<Դիլիջան>> ազգային պարկ>> պետական ոչ առևտրային կազմակերպությանը պատկանող 22.535 հա հողամասը ռեկրեացիայի նպատակով, վարձակալության տրամադրումն ու համապատասխան ծառայությունների կազմակերպումը նախատեսված է <<Բնության հատուկ պահպանվող տարածքների մասին>> Հայաստանի Հանրապետության օրենքի 26-րդ հոդվածի 1-ին մասի 3-րդ կետի զ) ենթակետով:

4. Կարգավորման նպատակը և բնույթը

Սույն որոշման ընդունումը նպատակ ունի իրականացնել Հայաստանի Հանրապետության հարկային, մաքսային և քաղաքացիական ծառայողների ուսուցումը, վերապատրաստումն ու ազգային և միջազգային սեմինարների անցկացումը:

5.Նախագծի մշակման գործընթացում ներգրավված ինստիտուտները և անձիք

ՀՀ բնապահպանության նախարարություն, ՀՀ տարածքային կառավարման նախարարություն, ՀՀ ֆինանսների ննախարարություն, ՀՀ քաղաքաշինության նախարարություն, ՀՀ արդարադատության  նախարարություն, ՀՀ մշակույթի նախարարություն, ՀՀ կառավարությանն առընթեր անշարժ գույքի կադաստրի պետական կոմիտե:
6.Ակնկալվող արդյունքը
Որոշման նախագծի ընդունման արդյունքում հնարավոր կլինի կազմակերպել ոլորտի աշխատակիցների պատշաճ ուսուցումը, հանգիստն ու միջազգային սեմինարները:
ՏԵՂԵԿԱՆՔ
<<Հայաստանի Հանրապետության կառավարությանն առընթեր պետական եկամուտների կոմիտեին առանց մրցույթի վարձակալության իրավունքով հողամաս տրամադրելու մասին>> Հայաստանի Հանրապետության կառավարության 

որոշման նախագիծն ընդունելու կապակցությամբ պետական բյուջեում

ծախսերի և եկամուտների ավելացման կամ նվազեցման մասին

Սույն որոշման նախագծի հետ կապված պետական բյուջեում ծախսերի կամ եկամուտների էական փոփոխություններ չեն սպասվում:
ՏԵՂԵԿԱՆՔ
<<Հայաստանի Հանրապետության կառավարությանն առընթեր պետական եկամուտների կոմիտեին առանց մրցույթի վարձակալության իրավունքով հողամաս տրամադրելու մասին>> Հայաստանի Հանրապետության կառավարության 

որոշման նախագիծն ընդունելու կապակցությամբ իրավական  ակտերում փոփոխություններ և լրացումներ կատարելու անհրաժեշտության վերաբերյալ

Սույն որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնի:
ՑԱՆԿ
<<Հայաստանի Հանրապետության կառավարությանն առընթեր պետական եկամուտների կոմիտեին առանց մրցույթի վարձակալության իրավունքով հողամաս տրամադրելու մասին>> Հայաստանի Հանրապետության կառավարության 

որոշման նախագիծը համաձայնեցման ներկայացվող շահագրգիռ մարմինների
1. ՀՀ տարածքային կառավարման նախարարություն,
2. ՀՀ  ֆինանսների նախարարություն,
3. ՀՀ քաղաքաշինության նախարարություն,
4. ՀՀ արդարադատության  նախարարություն
5. ՀՀ կառավարությանն առընթեր անշարժ գույքի կադաստրի պետական կոմիտե,
6. ՀՀ  մշակույթի նախարարություն
ՑԱՆԿ
<<Հայաստանի Հանրապետության կառավարությանն առընթեր պետական եկամուտների կոմիտեին առանց մրցույթի վարձակալության իրավունքով հողամաս տրամադրելու մասին>> Հայաստանի Հանրապետության կառավարության 

որոշման նախագծի մշակման ժամանակ օգտագործած իրավական ակտերի

1. Բնության հատուկ պահպանվող տարածքների մասին ՀՀ օրենք,
2. ՀՀ կառավարության 2002 թվականի մայիսի  11-ի N 920-Ն որոշում:
Տ Ե Ղ Ե Կ Ա Ն Ք
<<Հայաստանի Հանրապետության կառավարությանն առընթեր պետական եկամուտների կոմիտեին առանց մրցույթի
 վարձակալության իրավունքով հողամաս տրամադրելու մասին>>
 ՀՀ կառավարության որոշման նախագծի կապակցությամբ շահագրգիռ կազմակերպությունների կարծիքների վերաբերյալ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության

բովանդակությունը
	Եզրակացություն

	ՀՀ ֆինանսների նախարարություն

2011-07-15 

1/4.1-2/81602-11
	1. Հստակեցման կարիք ունի նախագծի 1-ին կետը, քանի որ պարզ չէ, թե վարձակալական հիմունքներով տրամադրվող հողամասը ում սեփականությունն է հանդիսանում պետության, թե համայնքի:

2. Հստակեցման կարիք ունի նաև 22.535 հա հողամասի վարձավճարի չափը և դրա ֆինանսավորման աղբյուրը, քանի որ այն ենթադրում է պետական բյուջեից լրացուցիչ միջոցների հատկացման անհրաժեշտություն


	 Ընդունվել է մասամբ: Որոշման նախագծում կատարվել է  համապատասխան փոփոխություն:


	ՀՀ տարածքային կառավարման նախարարություն
2011-07-18 

01/16/4572-11
	Դիտողություններ և առաջարկություններ չկան:


	-------------------------

	ՀՀ քաղաքաշինության նախարարություն 

2011-07-15 

01/15.2/3346-11
	Հաշվի առնելով, որ համաձայն Դիլիջան քաղաքի գլխավոր հատակագծի առաջարկվող տարածքի սահմաններում գտնվում է պատմության և մշակույթի հուշարձան հանդիսացող միջնադարյան գյուղատեղին, առաջարկվում է վարձակալության տրվող հողամասի մակերեսը ճշգրտելու նպատակով  ՀՀ օրենսդրության պահանջներին համապատասխան  որոշման նախագիծը նախապես համաձայնեցնել ՀՀ մշակույթի նախարարության հետ:



	Ընդունվել է: Որոշման նախագիծը համաձայնեցված է  ՀՀ մշակույթի նախարարության հետ: 

	ՀՀ մշակույթի նախարարություն
2011-08-06 

05/14.2/3409-11
	Դիտողություններ և առաջարկություններ չկան:


	----------------------

	ՀՀ կառավարության առընթեր անշարժ գույքի կադաստրի պետական կոմիտե

2011-07-14 

Ե/7.2/3355-11
	Առաջարկվում է նշված հասցեում գտնվող անշարժ գույքը նախապես գրանցել որպես Հայաստանի Հանրապետության սեփականություն, քանի որ նրա նկատմամբ իրավունքի պետական գրանցում կատարված չէ:
	Չի ընդունվել, քանի որ Հայաստանի Հանրապետության Տավուշի մարզի Դիլիջան քաղաքային համայնքի վարչական սահմաններում գտնվող պետական սեփականություն հանդիսացող, <<Դիլիջան ազգային պարկի>> տարածքները  ճշտված և համաձանեցված են:

	ՀՀ Տավուշի մարզպետի    2011-07-18 

01/16/4572-11
	Դիտողություններ և առաջարկություններ չկան:


	-----------------

	ՀՀ արդարադատության նախարարություն
2011-08-03 

01/4770-11
	1. Նախագծի 1-ին կետը հստակեցման և խմբագրման կարիք ունի, մասնավորապես պարզ չէ, թե վարձակալական հիմունքներով տրամադրվող` Դիլիջան քաղաքային համայնքի վարչական սահմաններում գտնվող «Դիլիջան ազգային պարկի» ռեկրեացիոն գոտու տարածքում գտնվող 22.535 հա հողամասը ում սեփականությունն է հանդիսանում` պետության, թե համայնքի:  
2. Նախագծի նախաբանում նախատեսված «Հայաստանի Հանրապետության բնության հատուկ պահպանվող տարածքների մասին» բառերն անհրաժեշտ է փոխարինել «Բնության հատուկ պահպանվող տարածքների մասին» Հայաստանի Հանրապետության» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի 2-րդ մասի և 43-րդ հոդվածի 1-րդ մասի պահանջներին։ 

Նույն դիտողությունը վերաբերում է նաև նախագծի 4-րդ կետին:
3.Նախագծի 2-րդ կետում նախատեսված «բնապահպանության նախարարին» բառերից հետո անհրաժեշտ է լրացնել «Սույն որոշումն ուժի մեջ մտնելուց հետո» բառերը։ 

4.Նախագծի հավելվածով նախատեսված ծանոթագրությունն անհրաժեշտ է նախատեսել առանձին կետով` նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները: 

5.Նախագիծն անհրաժեշտ է համաձայնեցնել նաև Հայաստանի Հանրապետության մշակույթի նախարարության հետ` նկատի ունենալով «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների պահանջները:


	Ընդունվել է մասամբ: Որոշման նախագծում կատարվել է  համապատասխան փոփոխություն:
Ընդունվել է: Որոշման նախագծում կատարվել է  համապատասխան փոփոխություն:
Ընդունվել է: Որոշման նախագծում կատարվել է  համապատասխան փոփոխություն:
Ընդունվել է: Որոշման նախագծում կատարվել է  համապատասխան փոփոխություն:
Ընդունվել է: Որոշման նախագիծը համաձայնեցված է  ՀՀ մշակույթի նախարարության հետ: 














